
Tuan Chong Chieng Jen [ Bandar Kuching 1 minta MENTERI 
PENDIDIKAN menyatakan apa sebabnya masalah kekurangan guru di 
sekolah jenis kebangsaan Cina (SJKC) masih berlaku walaupun telah 
banyak kali dijanjikan oleh Menteri-Menteri agar menyelesaikan masalah 
tersebut. Apa langkah yang akan dilaksanakan untuk menandatangani 
masalah itu. 

JAWAPAN 

Tuan Yang di-Pertua, 

Berdasarkan data guru di SJKC pada 1 Januari 15, terdapat kekosongan 

sebanyak 1 ,296 orang guru dan 138 kekosongan akibat persaraan wajib 

pada bulan Januari dan Februari 2015 menjadikan jumlah kekosongan 

sebanyak 1434 orang. 

Berdasarkan bekalan graduan pendidikan keluaran tahun 2014, sejumlah 

1 ,406 graduan telah ditempatkan secara berperingkat-peringkat mulai 5 

Januari 2015 sehingga 29 Januari 2015 bagi menampung 1,434 

kekosongan jawatan yang berlaku pada 28 Februari 2015. 

Sehubungan dengan itu, hanya terdapat 28 kekosongan jawatan yang 

akan berlaku di SJKC pada 28 Februari 2015. Jumlah 28 kekosongan 

tersebut merupakan varian yang munasabah dengan mengambil kira 

pengisian bagi penyandang-penyandang yang akan tamat cuti belajar 



dan cuti tanpa gaji mengikut pasangan yang mana masih di dalam 

tindakan pengemaskinian bersama oleh KPM. 

Antara langkah yang telah diambil oleh pihak Kementerian bagi 

menangani masalah kekurangan guru di Sekolah Jenis Kebangsaan 

Cina (SJKC) ialah :-

i. Menempatkan guru-guru Lepasan IPGM ke SJKC berdasarkan 

kepada kekosongan perjawatan. 

ii. Menempatkan guru-guru Lepasan IPT A (yang mendapat latihan 

untuk sekolah menengah tetapi tiada keperluan opsyen) ke SJKC. 

iii. Melaksanakan penempatan semula (redeployment) guru-guru dari 

SK dan SJKT yang berkelayakan untuk ditempatkan ke SJKC. 

iv. Mengambil lebih banyak calon-calon guru untuk dilatih bagi mengisi 

kekosongan perjawatan di SJKC. 

v. Menubuhkan sebuah taskforce yang terdiri daripada Suruhanjaya 

Perkhidmatan Pelajaran (SPP), Sahagian Pengurusan Sekolah 

Harian (SPSH), Sahagian Pendidikan Guru (SPG), lnstitut 

Pendidikan Guru Malaysia (IPGM), Sahagian Pengurusan Maklumat 

(SPM), Sahagian Pengurusan Sumber Manusia (SPSM) dan Unit 

Komunikasi Korporat KPM untuk menambahbaik prosedur 

pengambilan dan penempatan guru di sekolah-sekolah di bawah 

Kementerian, termasuk di SJK(C) dan SJK(T) bagi persediaan sesi 

persekolahan Tahun 2016. 

